
WIDA Alternate ACCESS Yog Dab Tsi? 

WIDA Alternate ACCESS yog ib qho kev xeem rau cov tub ntxhais kawm qib K–12 uas raug txheeb xyuas 
tias yog cov kawm Lus Askiv thiab muaj kev tsis taus txog hlwb loj.

WIDA Alternate ACCESS ntsuas cov tub ntxhais kawm ntawv cov kev txawj siv Lus Askiv ntawm Kev 
Mloog, Kev Nyeem Ntawv, Kev Hais Lus, thiab Kev Sau Ntawv. 

Vim Li Cas Kuv Tus Me Nyuam Thiaj Tau 
Xeem WIDA Alternate ACCESS?

Koj tus menyuam raug txheeb xyuas tias yog ib tug neeg kawm 
Lus Askiv. Cov neeg kawm Lus Askiv yuav tsum mus xeem kev 
xeem ntsuas kev txawj siv Lus Askiv txhua xyoo. Ntau tus neeg 
kawm Lus Askiv xeem qhov WIDA ACCESS. Qhov laj thawj uas 
koj tus me nyuam xeem WIDA Alternate ACCESS yog vim tias tej 
zaum: 

•	 Lawv tau raug txheeb xyuas tias muaj kev tsis taus txog hlwb 
loj. 

•	 Lawv cov xib fwb xav tias WIDA Alternate ACCESS, uas muaj 
kev pab ntxiv thiab muaj cib fim los teb cov lus nug hauv 
qhov kev xeem, yuav yog qhov zoo tshaj los pab lawv qhia 
tau lawv cov kev txawj siv Lus Askiv uas tab tom loj hlob.

Qib Kev Txawj Siv 
Lus Askiv  

Qib kev txawj siv Lus Askiv yog 
ib qho kev ntsuas saib cov tub 
ntxhais kawm ntawv nyob rau 
theem twg lawm ntawm txoj 
kev txhim kho lawv cov kev 
txawj siv Lus Askiv uas yuav 
tsum muaj los mus kawm cov 
ntsiab lus qhia ua Lus Askiv. 
Thaum cov tub ntxhais kawm 
ntawv mus txog qib siab tshaj 
plaws ntawm kev txawj siv Lus 
Askiv, lawv tsis xav tau kev pab 
txhawb nqa txog kev kawm lus 
lawm thiaj li yuav koom tes tau 
rau hauv cov ntsiab lus qhia ua 
Lus Askiv. 

Cov Qhab Nia WIDA Alternate ACCESS Raug Siv Li Cas?  
Kev xeem pab cov xib fwb kom nkag siab tias cov tub ntxhais kawm ntawv puas muaj cov kev txawj siv lus 
uas lawv xav tau los koom tes kom tag nrho hauv chav kawm. Cov neeg kawm Lus Askiv uas muaj kev tsis 
taus yeej kawm tau cov txheej txheem lus thiab kev sib txuas lus uas nyuaj. Koj tus me nyuam cov xib fwb 
siv cov qhab nia xeem WIDA Alternate ACCESS los txiav txim siab txog txoj hauv kev zoo tshaj los qhia koj 
tus me nyuam. 

Cov qhab nia xeem kuj tseem pab cov xib fwb taug qab koj tus me nyuam txoj kev kawm Lus Askiv siv hauv 
tsev kawm ntawv, thiab lawv pab cov tsev kawm ntawv txiav txim siab seb yuav muab cov kev pab txhawb 
nqa txog kev kawm lus twg. Koj siv tau cov ntaub ntawv xeem los sawv cev rau koj tus me nyuam hauv tsev 
kawm ntawv.

Kev Npaj Rau WIDA Alternate ACCESS 
•	 Koj tus menyuam tsis tas yuav kawm ntawv npaj rau WIDA Alternate ACCESS. Qhov kev xeem 

yog ib lub sij hawm rau cov tub ntxhais kawm ntawv los qhia txog txhua txoj hau kev uas lawv 
nkag siab thiab siv tau los sib txuas lus ua Lus Askiv. 

•	 Koj nrhiav tau cov qauv lus nug WIDA Alternate ACCESS nyob rau ntawm nplooj ntawv Alternate 
ACCESS Sample Items hauv lub vev xaib WIDA: wida.wisc.edu/assess/alt-access/preparing/
sample-items.

•	 Npaj rau hnub xeem los ntawm kev kom paub tseeb tias koj tus me nyuam tau pw txaus thiab 
noj tshais lawm. 

•	 Nrog koj tus me nyuam cov xib fwb tham txog thaum twg koj yuav tau txais cov qhab nia 
xeem, koj tus me nyuam lub tsev kawm ntawv siv cov qhab nia ntawv li cas, thiab koj tsev 
neeg yuav pab txhawb nqa koj tus me nyuam txoj kev txhim kho kev kawm lus hauv tsev li 
cas.

Cov Lus Nug Uas Koj Nug Tau Koj Tus Menyuam 
Cov Xib Fwb 

•	 Kuv tus me nyuam cov hom phiaj txhim kho kev kawm Lus Askiv yuav 
raug sau tseg thiab taug qab li cas?

•	 Thaum twg kuv tus me nyuam yuav xeem WIDA Alternate ACCESS? 

•	 Thaum twg kuv yuav tau txais kuv tus menyuam cov qhab nia xeem 
WIDA Alternate ACCESS?

•	 Cov qhab nia xeem raug siv los pab kuv tus me nyuam kom muaj kev vam meej hauv kev kawm Lus 
Askiv siv hauv tsev kawm ntawv li cas?

•	 Nej txiav txim siab li cas thaum twg kuv tus me nyuam yuav tsis txais cov kev pab txog kev kawm lus 
lawm? 

